ՀԻՄՆԱՎՈՐՈՒՄ

«ՀՀ Լոռու մարզի Լեռնապատ համայնքին գույք նվիրաբերելու և Հայաստանի Հանրապետության կառավարության 2015 թվականի հունվարի 15-ի  թիվ 41-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման
Իրավական ակտի ընդունման անհրաժեշտությունը
«ՀՀ Լոռու մարզի Լեռնապատ համայնքին գույք նվիրաբերելու և Հայաստանի Հանրապետության կառավարության 2015 թվականի հունվարի 15-ի  թիվ 41-Ա որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է հանրօգուտ նպատակներով որոշման մեջ նշված գույքի հանձնումը Հայաստանի Հանրապետության Լոռու մարզի Լեռնապատ գյուղական համայքին, Լեռնապատի առողջության կենտրոնի նախկին տնակային շինության  իրավական կարգավիճակի կարգավորման և սեփականության իրավունքի պետական  գրանցման իրականացման անհրաժեշտությամբ:
Նախագիծը մշակվել է հիմք ընդունելով Հայաստանի Հանրապետության «Պետական կառավարչական հիմնարկների մասին» Հայաստանի Հանրապետության օրենքը, ինչպես նաև Հայաստանի Հանրապետության կառավարության 2015 թվականի հունվարի 15-ի «Գյուղական բնակավայրերում գործող առողջապահական պետական փակ բաժնետիրական ընկերությունները վերակազմակերպելու մասին» թիվ 41-Ա որոշումը:

Ընթացիկ իրավիճակը և խնդիրները. 
 ՀՀ կառավարության 2015 թվականի հունվարի 15-ի N41-Ա որոշման 1-ին կետով և N 1 հավելվածով նշված  գույքը(տնակային շինությունը՝ 0 դրամ հաշվեկշռային արժեքով) ամրացվել է ՀՀ Լոռու մարզպետարանի աշխատակազմ ՊԿՀ-ին: Այն իրենից ներկայացնում է հավաքովի փայտյա տնակ՝  178.9 քառ. մետր տարածքով: Կառուցվել է Սպիտակի երկրաշարժից հետո՝ 1989թ.-ին: Մինչև 2015թ. այնտեղ տեղակայված էր Լեռնապատի առողջության կենտրոնը: 2015թ. առողջության կենտրոնը տեղափոխվել է նորակառույց հարմարավետ շենք: 
Քանի որ առողջության կենտրոնը ունի նոր մասնաշենք և հին տնակային շինությունը գործունեություն ծավալելու համար իրեն անհրաժեշտ չէ, ուստի նպատակահարմար է նշված շինությունը նվիրաբերել համայնքին՝ մարզասրահի վերափոխելու նպատակով: 
2015թվականի հուլիսի 10-ի N90 գրությամբ Հայաստանի Հանրապետության Լոռու մարզպետին է դիմել Լեռնապատ համայնքի ղեկավարը, նշելով, որ համայնքը չունի մարզասրահ և  խնդրել է մարզպետարանի հաշվեկշռում որպես պետական գույք հաշվառված Լեռնապատի առողջության կենտրոնի նախկին տնակային շինությունը 178.9 մետր քառակուսի ընդհանուր մակերեսով  նվիրաբերել Լեռնապատ համայնքին: Սպորտի զարգացման համար շուրջ 2200 բնակչություն ունեցող համայնքը չունի  պայմաններ, չկան ֆինանսական  միջոցներ մարզասրահի համար շենք կառուցելու: Համայնքի բնակիչների կարծիքով վերը նշված շինությունը պահպանելու համար նպատակահարմար է հանձնել համայնքապետարանին: Համայնքը պարտավորվել է սկզբնական շրջանում կատարել 5000.0 հազ. դրամի ներդրումներ, որի շնորհիվ շինությունը կձևափոխվի մարզասրահի և ձեռք կբերվի համապատասխան  մարզական գույք:  

 Հայաստանի Հանրապետության Լոռու մարզպետարանի աշխատակազմին որպես անշարժ գույք ամրացված տնակային շինության պահպանումը և արդյունավետ օգտագործումը ապահովելու համար Հայաստանի Հանրապետության Լոռու մարզպետարանը գտնում է նպատակահարմար այն համայնքին հանձնելու:

Տվյալ բնագավառում իրականացվող քաղաքականությունը. 
Համայնքային և պետության սեփականության հստակեցում:

Կարգավորման նպատակը և բնույթը. 

Ներկայացված նախագծի ընդունմամբ օրենսդրորեն կկարգավորվի որոշման մեջ նշված գույքի իրավական կարգավիճակը:    
Նախագծի մշակման գործընթացում ներգրավված ինստիտուտները և անձինք. 

Նախագիծը մշակելու համար հիմք է հանդիսացել Հայաստանի Հանրապետության կառավարությանն առընթեր պետական գույքի կառավարման վարչության պետի 2015 թվականի օգոստոսի 19-ի թիվ  01/22.13/4149-15 գրությունը:

Նախագծի մշակման աշխատանքներին ներգրավված է  ՀՀ Լոռու մարզպետարանի աշխատակազմը:

Ակնկալվող արդյունքը.
 Որոշման մեջ նշված գույքի իրավական կարգավիճակի կարգավորում և սեփականության իրավունքի պետական գրանցման իրականացում: Մարզասրահի կառուցումը կխթանի գյուղական համայնքներում սպորտի զարգացմանը:
ՀՀ տարածքային կառավարման և արտակարգ իրավիճակների նախարար
Արմեն Երիցյան






